Suteen aurka babesteko sistemetan kualifikatutako langilea
Langile kualifikatuak egoera hauetako bat egiaztatu beharko du Administrazioaren aurrean:
1. Baduela unibertsitate-titulu bat, eta horren ikasketa-planak jasotzen dituela erregelamendu honen xede diren gaiak; beraz, egiaztatzen du gai horietarako kualifikatua dagoela.
2. Baduela Lanbide Heziketako titulu bat edo profesionaltasun-ziurtagiri bat, Profesionaltasun Ziurtagirien Errepertorio Nazionalean sartua, zeinaren eskumen-eremuak barne hartzen baititu erregelamendu honen xede diren gaiak; beraz, egiaztatzen du gai horietarako kualifikatua dagoela.
3. Baduela ziurtagiri bat, pertsonak ziurtatzeko egiaztatua dagoen entitate batek emana –alegia, ENACek egiaztatutako entitate batek edo Europako Parlamentuaren eta Kontseiluaren 765/2008 (EE) Erregelamenduan ezarritakoaren arabera izendatutako beste edozein egiaztatze erakunde nazionalek egiaztatutako entitate batek–. https://www.enac.es/web/enac/entidades-acreditadas/buscador-de-acreditados
4. Egina duela, aprobetxamenduz, prestakuntza-ikastaro bat, Erregelamendu horren IV. eranskinean adierazitako gutxieneko edukiak biltzen dituena, dagokion autonomia-erkidegoko industria-arloko organo eskudunak gaitutako entitate batek emana.
5. Lan-esperientziaren bidez eskuratutako lanbide-gaitasuna aitortua duela, uztailaren 17ko 1224/2009 Errege Dekretuan xedatutakoaren arabera. https://www.navarra.es/eu/tramiteak/on/-/line/Acreditacion-de-la-competencia-profesional1
6. Europar Batasuneko beste estatu kide batean edo batzuetan suteen kontrako babesa instalatzeko eta/edo mantentzeko langile kualifikatuaren lanbide-kualifikazioa aitortua duela, Barne Merkatuaren Informazio Sistemaren bidezko administrazio-lankidetzari buruzko ekainaren 9ko 581/2017 Errege Dekretuan ezarritakoaren arabera (IMI Erregelamendua).
7. Gaikuntza eskatzen den sistema bakoitzaren instalazioan eta/edo mantentze-lanetan langile kualifikatu gisa lan egiten duten edo egin duten langileek (araudi hau indarrean jarri aurreko 12 hilabeteetan gutxienez), kualifikazioa egiaztatzeko ziurtagiria eskatzen ahalko diote bizi diren autonomia-erkidegoko organo eskudunari.
Txartela Internet bidez izapidetuko da, tramitearen orrian: https://www.navarra.es/eu/tramiteak/on/-/line/Solicitud-de-habilitacion-como-personal-cualificado-en-sistemas-de-proteccion-contra-incendios edo edozein administrazio publikoren erregistro-bulegoetan; kontsultatu hemen: https://www.navarra.es/eu/herritarren-arreta/bulegoetako-arreta
Aurkeztu beharreko agiriak:
· Ziurtagiriaren eskaera
· Tasak ordaindu izanaren egiaztagiria (30 euro)
· Langilearen lan-bizitzaren ziurtagiria, Gizarte Segurantzaren Diruzaintza Nagusiak egindakoa.
· Lan egin duen enpresen ziurtagiriak, non berariaz jasoko baitira kontratuaren prestazio-aldien iraupena, garatutako jarduera eta jarduera hori zer denbora-tartetan egin zen (ikus enpresa-ziurtagiriaren eredu orientagarria). Horrelakorik ez izanez gero, lan-kontratuak aurkeztu eta horiek baloratzen ahal ditugu.

